
Poginuo lovac, više uhapšenih

Foto: Fena/Arhiva | Poginuo lovac, više uhapšenih

Ljiljana Radić
05.05.2025 09:48

GLAMOČ - Muškarac B.Ć. (43) iz Posušja nastradao je juče u Glamoču, a dvije osobe su uhapšene
zbog sumnje da su počinile krivično djelo "prouzročenje smrti iz nehaja" dok je jedna uhapšena zbog
protivzakonitog lova.

Kako je navedeno iz MUP-a 10, tragedija se desila u jutarnjim satima prilikom protivzakonitog lova,
sjeverozapadno od mjesta Pribelja, opština Glamoč.

"Prilikom protuzakonitog lova, došlo je do ranjavanja osobe B.Ć. (43) s kojim su bili još i osobe S.Ž.
(46) i A.M. (39) svi iz Posušja. Ozlijeđenu osobu su, motornim vozilom, osobe S.Ž. i A.M. prevezli u
županijsku bolnicu dr. fra Mihovil Sučić u Livnu gdje je, unatoč naporima medicinskog osoblja,
ozlijeđeni preminuo uslijed zadobivenih ozljeda", navode iz policije.

Uviđaj na mjestu događaja obavili su policijski službenici Uprave policije MUP-a Kantona 10, a o
događaju je obaviješten dežurni tužilac koji je  naredio obdukciju preminulog.

"Nad osobama A.M. i S.Š. zavedena je kriminalistička obrada te je osoba A.M. lišena slobode zbog
postojanja osnova sumnje da je počinila kazneno djelo Prouzročenje smrti iz nehaja iz članka 168.
KZ FBiH, a osoba S.Ž. je lišena slobode zbog postojanja sumnje da je počinila kazneno djelo
Protuzakonit lov iz članka 319. KZ FbiH", dodaju iz policije.

Pratite nas na našoj Facebook i Instagram stranici, kao i na X nalogu.

